
AUGLÝSING 
 um breytingar á deiliskipulagi í Reykjavíkurborg. 

 
Frakkastígsreitur 1.172.1. 
Í samræmi við skipulagslög nr. 123/2010 samþykkti borgarráð Reykjavíkur, þann  2. apríl 2020, 

tillögu að breytingu á deiliskipulagi reits 1.172.1, Frakkastígsreits, vegna lóðanna nr. 33, 33A, 33B, 
35 og 37 við Laugaveg og 4 við Vatnsstíg. Í breytingunni felst að húsin á Laugavegi 33, 33B og 35 
verði gerð upp í upprunalegri mynd, heimilað verði að rífa Laugaveg 33A, húsin við Laugaveg 35 
verði hækkuð um eina hæð, timburhúsið að Laugavegi 35 verði lengt til austurs og leyft verði að 
byggja fjórlyft hús á baklóð. Húsið að Laugavegi 37, sem stendur við götu helst óbreytt, en gert er 
ráð fyrir að gamalt timburhús á baklóð Laugavegs 37 verði flutt, nýlegt steinhús á baklóð rifið og 
nýtt hús, þriggja hæða með kjallara, reist í staðinn. Einnig er gert ráð fyrir að timburhúsið við 
Vatnsstíg 4 verði rifið og nýtt hús, þrjár hæðir með tveggja hæða risi, byggt í staðinn. Deili-
skipulagið heimilar byggingu bílageymslu undir þeim hluta lóðanna, þar sem ekki standa friðuð hús. 
Breytingar verða á lóðarstærðum. Uppdrættir hafa hlotið meðferð samkvæmt 1. mgr. 43. gr. 
skipulagslaga nr. 123/2010. Breytingin öðlast þegar gildi. 
 

Nýr Landspítali við Hringbraut, stigahús. 
Í samræmi við skipulagslög nr. 123/2010 samþykkti skipulags- og samgönguráð Reykjavíkur, 

með vísan til a liðar 1. gr. í viðauka 1.1 um fullnaðarafgreiðslur skipulags- og samgönguráðs án stað-
festingar borgarráðs, þann  1. júlí 2020, breytingu á deiliskipulagi Nýs Landspítala við Hringbraut. Í 
breytingunni felst stækkun á byggingarreit austan á meðferðarkjarna að aðaltorgi / Sóleyjartorgi um 
150 m2 fyrir glerbyggingu og koma þar fyrir stigahúsi með inngangi frá torginu. Uppdrættir hafa 
hlotið meðferð samkvæmt 2. mgr. 43. gr. skipulagslaga nr. 123/2010. Breytingin öðlast þegar gildi. 
 

Kjalarvogur 5. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn Reykjavíkur-
borgar, þann 17. júlí 2020, breytingu á deiliskipulagi Skútuvogs vegna lóðarinnar nr. 5 við Kjalar-
vog. Í breytingunni felst breyting á afmörkun byggingarreits og breyting á skilmálum um fjölda 
bílastæða. Uppdrættir hafa hlotið meðferð samkvæmt 2. mgr. 43. gr. skipulagslaga nr. 123/2010. 
Breytingin öðlast þegar gildi. 

 
Skipulagsfulltrúi Reykjavíkur, 27. júlí 2020, 

 
Björn Axelsson, skipulagsfulltrúi. 

 
__________ 

